
Létzebuerg, den 15/04/2024

Har President,

Sou wéi den Artikel 80 vun eisem Chambersreglement et virgesiit, bieden ech lech, dés
parlamentaresch Fro un d’Ministere fir Wunnengsbau & Famill, Solidaritéit an Integratioun
weiderzeleeden.

A menge parlamentaresche Froe n°3813 an 3927 hat ech op d'Situatioun vun Déierenbesétzer um
Wunnmarché opmierksam gemaach, wou et virkénnt, dass Locatairen verbuede kréien, fir een
Hausdéier an hirer Wunneng ze halen, wann de Proprietdr net domadder averstanen ass. Bei enger
Locatioun kann de Proprietar d’Hale vun engem Hausdéier a senger Wunneng am Mietkontrakt explizitt
verbidden. A verschiddene Fall ass et souguer virkomm, dass Persoune mat Assistenzhénn virun de
Choix komm sinn, hiren Hond, op Drock vun der Assemblée des Propriétaires, mussen ewechzeginn
oder aus der Residence ze plénneren.

Déi vireg Regierung hat erklaert, hei net wéllen anzegréifen, fir d'Hale vun Déieren a Wunnenge
speziell ze reegelen.

An deem Zesummenhang weilt ech de Ministeren dés Froe stellen:

1. Waert dés Regierung eppes énnerhuelen, fir dass Leit mat Hausdéieren um Wunnmarché besser
geschitzt ginn a falls jo, wéi eng Piste waert d’'Regierung hei aschloen?

Falls nee, wéi solle Leit, déi wéinst hiren Hausdéiere keng Locatiounswunneng kréien, sech
uleeén, fir am Eeschtfall hiert Hausdéier net ewech mussen ze ginn oder aschléiferen ze loossen,
well si soss den Daach iwwert dem Kapp verléieren?

2. Kann ee Proprietdr och enger Persoun mat enger Beantrdchtegung verbidden, fir een
Assistenzhonnn a senger Wunneng ze halen, bzw. ass dat ee Grond fir ee Mietkontrakt ze
kénnegen?

Mat déiwem Respekt,

